Оқушылардың математика пәніне қызығушылығын арттыру үшін дәстүрлі емес сабақтарды ұйымдастырудыңмаңызы
«Ең әуелі мектепке керегі – білімді, педагогика әдістемеден хабардар, оқыта білетін мұғалім».

Әрбір күн өзгеріске толы қазіргі жауапты кезеңде заман көшінен қалып қоймай уақыт талабына сай жас ұрпаққа жан-жақты білім беру әр ұстаздың ең негізгі міндеті. Қай пәнді алсақ та мұғалім оған оқушылардың қызығушылығын арттыру үшін түрлі әдістерді қолдана білуі керек. Елдің ертеңі – бүгінгі жас ұрпақ деп білеміз. Ал жас ұрпақтың білімді, саналы азамат болып өсуі ол ұстазға байланысты. Сондықтан да мұғалім әрбір сабақты түрлендіріп, оны жалықпайтындай етіп өткізуі керек. Оқушыларға логикалық ой туғызып, өз бетімен жұмыс жасауына бағыт-бағдар беру керек.

Қазіргі қоғамдағы әлеуметтік-экономикалық өзгерістер білімді және білімін практика жүзінде қолдана білетін қоғам мүшелерін талап етеді. Сондықтан мектептің міндеті оқушылардың шығармашылық қабілеттерін барынша ашып, қызығушылығын арттырып, өздігінен білім алуға құштарлығын туғызу, өз бетінше іздене алатын шәкірт дайындау. Ол үшін сабақ құрылымы көп түрлі оқыту әдістерімен толықтырылып, мұғалімнің де дайындығы, ізденісі жоғары деңгейде болу керек. 

Мектепте математика пәні оқушылардың ойлау қабілетін дамытуда, өз бетінше ізденісін қалыптастыруда реркше рөл атқарады. Алайда оны кейбір оқушылар тез игеріп кете алмайды. Сондықтан да оқытудың түрлі әдістерін дұрыс таңдап, оқушылардың ой-өрісін, сана-сезімін, пәнге деген қызығушылығын, ынтасын арттыру мақсатында дәстүрлі емес сабақтардың маңызы зор. Дәстүрлі емес сабақтар оқушылардың есінде ұзақ сақталып, олардың ойлау қабілетін дамытады. Мұндай сабақтар оқушыларды бір-біріне көмектесуге, шапшаңдыққа баулиды, белсенділігін арттырады. Адамға салауатты демалыс элементтерін береді. 
Бүгінгі таңда білім саласындағы саясаттың негізгі ұстанымдарын қолға ала отырып, жеке тұлғаны білімділікке және таланттылыққа ынталандыру ұстаздың басты міндеті болып саналатындықтан мұғалім білім беру процесіндегі әр күнгі өтілетін сабақ түрлерінің және құрылысының әртүрлі басқыштарының сабақтастығын қамтамасыз етіп, сабақтың әдіс-тәсілдерін түрлендіре отырып оқушылардың өз бетінше жұмыс істеу қабілетін дамыту керек. 

Математиканы оқытуда шешілмеген мәселелер көп екені белгілі. Бұл теориялық материалдың толық меңгерілмеуі, есептеу жұмыстарының өте баяу орындалуы, есептеуде жіберілетін қателер, есепті шешудің тиімсіз жолдарын таңдау. Осы мәселелерді шешуде математика пәнінің мұғалімі математиканы оқытудың жалпы заңдылықтарын, мақсаттары мен мазмұнын, оқушыларды қызықтыратындай әдіс-тәсілдерін, есеп шығарудың және оны оқушыларға қызықты етіп түсіндірудің жолдарын, жаңа материалды баяндау, қайталау, жалпылау , жүйелеу, бақылау сабақтарын дәстүрден тыс ұйымдастыруды, көрнекі құралдарды оқу процесінде пайдалану әдістемесін, оқушыларды оқу ісіне жұмылдыру тәсілдерін білуі тиіс.

Математиканы оқытуда жүздеген аттары әр түрлі сабақтар қолданылады. Мұғалімдер, кейде методистердің өзі бір сабақтың екінші сабақтан айырмашылығын көрсете алмайды. Әртүрлі тақырыптарды белгілі бір ережемен оқытқаннан гөрі оқушылардың пәнге деген қызығушылығын арттыру үшін сабақтарды түрлендіріп өзгеше әдіспен, жүйемен өткен жөн. Ол үшін сабақтардың құрылымының спецификасын, дәстүрлі емес сабақтардың элементтерін білуіміз қажет. Осыған байланысты бізге сабақтардың мынадай түрлері белгілі:

• жаңа материалды меңгеру сабағы;

• бекіту сабағы;

• білімді және машықты қолдану сабағы;

• білімді жалпылау және жүйелеу сабағы;

• білімді тексеру және бағалау сабағы;

• аралас сабақ;

• лекция сабағы;

• семинар сабағы;

• сынақ сабағы;

• практика сабағы;

• саяхат сабағы;

• талқылау сабағы;

• консультация сабағы;

• кіріктірілген сабақ;

• театрланған сабақ;

• сайыс сабағы;

• дидактикалық ойындары бар сабақ;

• іскерлік ойын сабағы;

• рөлдік ойын сабағы;

Аталған сабақтар математика сабақтарының базалық жүйесін құрайды. Осы жүйедегі әрбір сабақтың құрылымының спецификасын қарастырайық.
Жаңа материалды меңгеру сабағы

Бұл сабақтың құрылымы оның негізгі дидактикалық мақсатымен анықталады: ұғым енгізу; терең де тиянақты сапалы білім негіздерін үйрету. Оның негізгі этаптары:

· жаңа материалды меңгеруге дайындық, яғни осы тақырыпқа тірек болатын өткен тақырыптарға шолу, қайталау;

· жаңа материалды түсіндіру;

· жаңа сабақты түсінгенін тексеріп, бекіту;

· үйге тапсырма беру;

· сабақты қорытындылау.
Бекіту сабағы

Оның негізгі дидактикалық мақсаты – интеллектуалды және танымдық біліктер мен дағдыларды жетілдіру, ал жалпы құрылымы мынадай:

· үй тапсырмасын тексеру және өткен сабақты еске түсіру;

· бүгінгі сабаққа бағыт-бағдар беру;

· өткен теорияны қайталап және практикада қолдана білу;

· сабақты қорытындылау;

· үйге тапсырма беру.
Білімді және машықты қолдану сабағы
Білімді қолдану барысында келесі негізгі бөлімдер анықталады: тапсырмаларға талдау жасау және оларды орындау; тапсырмаларды өз бетінше орындау; тапсырмаларды орындау барысында ішкі бақылау және өз-өзін бақылау.

Сабақтың құрылымы:

· үй тапсырмасын тексеру;

· сабақтың тақырыбын, мақсатын және тапсырмаларды айту, білімді практикада қолдану;

· мұғалімнің қадағалауымен оқушылардың тапсырмаларды өзіндік орындауы;

· орындалған тапсырмаларды жалпылау және жүйелеу;

· сабақты қорытындылау және үй тапсырмасын беру.

Білімді жалпылау және жүйелеу сабағы

Сабақтың бұл типін ескермей игеріліп жатқан білім материалдарын толық меңгеріліп болды деп санауға болмайды. Бұл типтегі сабақтың негізгі дидактикалық мақсаты – білімді жалпылау және жүйелеу болып табылады. Бұл сабақ типтік жағынан қайталау сабағына ұқсас, бірақ ең маңызды мәселелер тоқсанның соңында қайталанады, ең түйінді мәселелер тоқсанның соңында айқындалады, себеп салдар байланыстары анықталады. Сонымен қатар ең маңызды құбылыстардың арасындағы қатынастар айқындалады.


Сабақтың құрылымдық элементтері:

· сабақтың мақсатын қою және оқушыларды сабақтың барысымен таныстыру;

· тірек болатын білімдерді қайталау;

· негізгі дәлелдемелер, оқиғалар және құбылыстарды қайталау және  оларға талдау жасау;

· түсінікті, білімді жалпылау және жүйелеу және оны жаңа дәлелдемелерді түсіндіруде қолдану сонымен қатар практикалық тапсырмаларды орындау;

· терең жүйелі білім негізінде негізгі теорияларды ұғу;

· сабақты қорытындылау.
Білімді тексеру және бағалау сабағы

Бұл сабақ типінің дидактикалық мақсаты – оқушылар білімінің деңгейі мен тиянақтылығын тексеру.

Сабақтың құрылымы:

· сабақтың мақсатымен және тапсырмаларымен танысу;

· оқушылардың материалды қаншалықты білетінін тексеру;

· оқушылардың негізгі ұғымдарды, ережелерді, заңдарды білуі және оларды түсіндіріп мысалдар келтіре алуларын тексеру;

· білімдерін практикада өз бетінше қолдана алуларын тексеру;

· оқушылардың өз білімдерін өзгертілген түрде яғни дәстүрлі емес жағдайларда қолдана алуларын тексеру;

· сабақты қорытындылау.
Аралас сабақ

Аралас сабақта бірнеше дидактикалық мақсаттар қойып оған жетуге болады.


Сабақтың негізгі құрылымы мынадай:

· сабақтың мақсатымен, тақырыбымен және тапсырмаларымен танысу;

· үй тапсырмасын тексеру;

· өтілген материал бойынша білімін тексеру;

· жаңа материалды баяндау;

· бекіту кезеңі;

· сабақты қорытындылау және үй тапсырмасын беру.

Осындай дәстүрлі сабақтармен қатар аралас сабақтың басқа да түрлері бар. Мысалы, өткенді қайталау және жаңа тақырыпты түсіндіру үшін аралас сабақ болса онда оның құрылымы мынадай болуы мүмкін:

· үй тапсырмасын тексеру;

· өтілген білімді қайталау;

· сабақтың тақырыбымен, мақсатымен және тапсырмаларымен танысу;

· жаңа материалды баяндау;

· жаңа материалды қабылдау және түсіну;

· білімді жалпылау және жүйелеу;

· үй тапсырмасын беру.

Лекция сабақ


Сабақтың мұндай түрінде тақырыптың материалы теориялық түрде беріледі. Лекция сабағы хабарлау, түсіндіру, әңгімелеу түрінде болуы мүмкін.


Сабақтың құрылымы сабақтың тақырыбымен жәнемақсатымен анықталады. Мүмкін нұсқасын келтірейік:

· лекцияның тақырыбын, мақсатын және тапсырмаларын қойғанда проблемалы жағдайдың тууы;

· тірек білімді, машықты анықтау және лекцияны конспектілеу;

· тірек білімдерді үлгі бойынша, конспект бойынша, кесте бойынша және тірек сызбалары бойынша қайталау;

· алған білімді қолдана алу;

· өтілген материалды жалпылау және жүйелеу;

· үй тапсырмасын беру: өзін-өзі тексеруге сұрақтар қою, әдебиеттер тізімін беру және оқулықтан тапсырмалар беру.
Семинар сабақ

Сабақтың бұл түрінде оқушылар көпшіліктің алдында сөйлеуді, өз пікірін қорғауды үйренеді. Бұл оқушылардың қарым-қатынас мәдениетін қалыптастырады. 

Семинар сабақтарының мынадай түрлері бар: әңгімелесу, рефераттар, шығармашылық жазбаша жұмыстар, тапсырмаларды орындау семинары, семинар – коференция.

Семинар сабақтарды мынадай жағдайларда ұйымдастыруға болады: 1) жаңа материалды оқу, егер ол оқушының өз бетінше түсінуіне және жұмыс істеуіне мүмкін және жеңіл болса; 2) лекция сабақтарын өткеннен соң; 3) оқылған тақырып бойынша білімді жалпылау және жүйелеу сабақтарында; 4) есептерді, тапсырмаларды, жаттығуларды әртүрлі әдіс бойынша орындау сабақтарында;

Семинар сабақтарына барлық оқушылар дайындықпен келеді. Мұғалім алдын-ала ескертіп, керекті әдебиеттерді беріп, рефераттар, баяндамалар тапсырады.
Сынақ сабақ

Сабақтың негізгі мақсаты – бөлім не тарау бойынша оқушылардың білімін тексеру.

Сынақ сабақтарының мынадай түрлері бар: ағымдағы және тақырыптық сынақ; пратикалық сынақ; дифференциалданған сынақ.

Егер сынақта берілетін тапсырмалар алдын-ала берілсе, онда оны ашық сынақ деп атайды. Мұндай сынақтар тақырыпты қорытындылау үшін алынады. Ал жабық сынақты өткізу үшін кеңесші ретінде үш оқушыны таңдап алады. Олар сыныптағы оқушыларды күштері тең келетіндей етіп топтарға бөлуге және сынақ парақтарын дайындауға көмектеседі, онда әр тапсырмаға бөлек ұпайлар және қорытынды баға қойылады.
Практикалық сабақ

Практикалық сабақтың басты мақсаты – практикалық бағыттағы білімнің күшеюі. Мұндай сабақтардың негізгі түрлері – практикалық және лабораториялық жұмыстар. Жұмыстың түрі – топтық жұмыс. Әр топ бір-бірінен бөлек практикалық және лаборатоиялық жұмыстарды орындайды.

Практикалық сабақтың мынадай жалпы құрылымын ұсынуға болады:

· практикалық сабақтың тақырыбымен, мақсатымен және тапсырмаларымен таныстыру;

· тірек болатын білімдерге шолу;

· жұмысқа бағыт-бағдар беру;

· оқушыларды сабақтың барысымен таныстыру;

· керекті дидактикалық материалдар мен құралдарды таңдап алу;

· оқушылар жұмысты мұғалімнің бақылауымен орындайды;

· сынақ парақтарында жұмыстың есебін беру;

· алынған нәтижені талқылау.

Саяхат сабағы


Мұндай сабақтарды баспасөз –конференция, пәннің тарихына саяхат, кино немесе телеэкскурсия түрінде өткізуге болады.


Саяхат сабақтарының жалпы қүрылымы мынадай:

· сабақтың тақырыбымен, мақсатымен және тапсырмаларымен таныстыру;

· тірек болатын білімге шолу;

· саяхаттың негізгі обьектілерімен таныстыру;

· білімді жалпылау және жүйелеу;

· сабақты қорытындылау, оқушыларға жеке тапсырмалар беру.
Талқылау сабағы

Талқылау сабағының негізінде екіжақты сұрақтар, тапсырмаларды орындауда, есептерді шешуде талқылауды қажет ететін сұрақтар жатыр. 

Сабақтың басында талқыланатын сұрақтар айқындалады. Әдетте, сабақты мұғалім жүргізеді. Оқушыларды одан әрі қызықтыру үшін «жақсы ой», «қызық ұсыныс, бірақ...», «кәне, бірге ойланайық», «қандай шынайы жауап» деген сөздерді қолдануы керек. Қарама-қарсы көзқарастағы оқушыларға өз ойын жинақтауға көмектесуі керек. Сөз таласта оқушылар бір-бірін балағаттамауы, дөрекі сөйлемеуі тиіс. 

Талқылау сабағының соңында оны қорытындылау қажет: ұғымдарды дұрыс қолданғандығы, айғақтардың жеткіліктілігі, дәлелдеу әдістерін қолдана алулары, талқылау мәдениетін сақтау. Сабақтың соңғы бөлімінде талқылау барысында туған қиындықтарды жүйелеп қана қою емес, оқушылардың ойына түрткі болатын сұрақтарды қою қажет.

Талқылау сабағы – сөз талас сабағының, конференция, сот, отырыс сабақтарының құрылымының құрамды бөлігі болып табылады.
Консультация сабағы

Консультация сабақтары қатемен жұмыс, өзіндік бақылау және сынақ сабақтарының қорытындысына анализ жасау сабақтары болуы мүмкін.

Консультация сабақтары әртүрлі формада болады: тұлғалық, топтық        және фронтальдық. Консультацияда бақылау жұмыстарындағы қате есептер немесе мүлдем шығара алмаған есептерге анализ жасайды және жүйелейді. Оқушылар қосымша әдебиеттерден қиындық тудырған сұрақтар мен тапсырмаларды сабаққа дайындайды. Егер сабақта сұрақтар көбейіп оған уақыт жетпейтін болса, онда мұғалім негізгі сұрақтарға жауап беруге тырысады да, ұқсас сұрақтарға жалпылама жауап беріп қалған сұрақтар келесі сабаққа қалады.
Театрланған сабақ

Театрланған сабақ оқушыларға мерекелік көңіл-күй әкеледі. Сабақ спектакль, ертегі т.б. түрде өтуі мүмкін.

Сабақтың бағдарламасын және де әртүрлі киімдерді оқушылар мен мұғалім бірігіп даярлайды. Мұндай сабақтар ұйымшылдыққа, ұйымдастыра білуге  тәрбиелейді.

Қойылым әрқашан жүргізушінің сөзімен басталады (мұғалім не оқушы). Сабақтың қорытынды бөлімінде қолданылған материал қайталанып, жалпыланады және оқушының жұмысы бағаланады.

Сайыс сабақ

Мұндай сабақта оқушылар топтарға бөлініп жарысады. Мұғалім қойған сұрақтарға жауап беріп, тапсырмаларды орындап, есептер шығарады, ал сабақтың түрі әртүрлі болуы мүмкін: жекпе-жек, эстафета, КТК,  «сәтті сағат» т.б.

Сайыс сабақтарын ұйымдастыру негізгі үш бөлімнен тұрады: дайындық, ойын және қорытынды бөлім. Мысал ретінде жекпе-жек сабағын ұйымдастыру спецификасын қарастырайық:

Ойынға қатысушы сынып екі-үш топқа бөлінеді. Олардың әрқайсысына бірдей тапсырмалар беріледі, тапсырмалар саны сайыскерлер санымен тең болуы керек. Әр топқа топбасшылар сайланады, олар қай тапсырмаға өз тобының қай мүшесін шығаруды анықтап отырады. Оқытушылардан және сайысқа қатыспайтын оқушылардан тұратын әділқазылар топтардың ережені сақтауын қадағалайды және сабақты қорытындылайды.

Жекпе-жек топбасшылар сайысымен басталады. Ол топтарға ұпай әкелмейді, қарсыластарын жекпе-жекке шақыру құқығын алады. Әрі қарай тапсырмаларды таңдап топтар бір-бірі жекпе-жекке шақырып отырады. Егер шақыру қабылданса қарсылас топ тапсырманың шешімін айтуға өз тобының мүшесін шығарады, ал жекпе-жекке шақырған топ жауаптан қате және кемшіліктерді іздейді. Егер шақыру қабылданбаса (тапсырманы орындай алмаса), онда жекпе-жекке шақырған топ шешімін айтады. Егер екі топ та тапсырманың шешімін білмесе, онда мұғалім не әділқазылар мүшесі көрсетеді

Әділқазылар екі топтың ұпайларын қойып отырады. Сабақтың соңында қорытынды жасалып, жеңімпаз топ анықталады.
Дидактикалық ойындар сабағы

Кез-келген дидактикалық ойынның өзінің анық қойылған мақсаты болады. Мұндай ойындардың құрылымы мынадай: 1) ойынның мақсаты; 2) ереже; 3) ойын шарттары; 4) дидактикалық тапсырмалар; 5) көрнекі құралдар; 6) ойынның қорытындысы.

Дидактикалық ойынның негізі – оның мазмұны. Ойындар көбінесе қорытындылау, жалпылау, жүйелеу сабақтарында ойнатылады.
Іскерлік ойын сабағы

Бұл сабақтың ерекше қасиеттері: 1) шынайы өмірге жақын жағдайлардың моделі; 2) ойынның бөлімдерінің сатылап бойынша өсіп отыруы; 3) бағдарлама бойынша рөлдегі оқушылардың бірігіп жұмыс жасауы; 4) ойын уақытын бақылау; 5) бөлімдері бойынша бағалау жүйесі және ойынның қорытындысы.

Іскерлік ойынның құрылымы мынадай болуы мүмкін:

· жағдаймен танысу;

· оның моделін құру;

· топтарға негізгі тапсырмаларды қою, олардың ойындағы рөлдерін анықтау;

· ойында қиын жағдайдың тууы;

· теориялық материялдарды бөлу;

· қиындықтың шешілуі;

· жұмыстың  қорытындысына талдау жасау;

· жұмыстың қорытындысын бағалау.
Рөлдік ойын сабағы

Рөлдік ойынның түрлері әртүрлі болуы мүмкін: саяхат, баспасөз -конференция, сот сабағы т.б.

Сабақтың құрылымы келесі бөлімдерден тұрады: дайындық, ойын, бекіту және ойынның қорытындысына анализ жасау.

Дайындық бөлімінде ұйымдастыру сұрақтары шешіледі: рөлдер бөлінеді, әділқазылар тағайындалады, ойыншылар анықталады. Бекіту бөлімінде әділқазылардың сөзі тыңдалады.

Математика сабақтарының бәрін базалық жүйенің элементі ретінде қарастыруға болады. Заманға сай мектептерде базалық жүйені сабақтарда тұтастай қолдану оң нәтижелер береді.
Мысалы,7сыныптагеометрияпәнінеарналғандәстүрдентыссаяхатсабағынұсынамын

Сабақтың тақырыбы: Геометриоландия еліне саяхат

Сабақтың мақсаты: 

Білімділік: Саяхат жасай отырып, геометрия тарихына шолу.

Дамытушылық: Саяхат жасау арқылы ой-өрісін, шығармашылық 

                             қабілеттерін, тіл байлығын дамыту.

Тәрбиелік: Оқушылардың өз ойын толық, дұрыс жеткізе білуге,

                   тапқырлыққа, жылдамдыққа, ептілікке тәрбиелеу.

Сабақтың типі: Саяхат сабағы (7-сынып).

Сабақтың барысы:

Ойынға 4 топ қатысады (6 оқушыдан), әділқазылар 3 адам. Тақтада әр бөлімнің ұпай санын жазып отыратын кесте ілініп тұрады:

	Топтың аты, ұраны
	Оқымыстылар
	    Аукцион
	             Сынақтар

	
	
	
	       1

	      3

	
	
	
	

	
	
	
	

	
	
	
	

	
	
	
	

	
	
	
	


Көп ұпай жинаған топ жеңіске жетеді. Сабақ соңында блімділер, ең күшті жазушылар мен ертегішілер марапатталады.

Саяхат қатарынан екі сабақ жүргізіледі.

Мұғалім: Балалар, бүгін біз сіздермен сиқырлы Геометриоландия еліне саяхатқа аттанамыз. Саяхатымыздың мақсаты – осы мемлекетте өмір сүретін тұрғындар жайлы көбірек, тереңірек білу.

I бөлім.

Мұғалім: Саяхатқа аттанар алдында топтарға бөлініп, әр топтың ұранын ойлап табуға 5 минут уақыт беріледі.

II бөлім.

Енді жолға шығамыз. Біз әлі қыр-сырын толық білмейтін сиқырлы мемлекетке жолды жазушылар мен ертегішілер көрсетеді. Бірінші жазушы сөйлейді. Осы кезде оқушылар тыңдап, керектерін жазып алып отырады. Жазушының әңгімесінен кейін мұғалім осы әңгіменің ішінен оқушыларға сұрақ қояды. (Әр сұраққа жауап 1 ұпай)

Жазушы: Геометрия - өлшемдерді, геометриялық фигуралардың өзара орналасуын зерттейтін ғылым. Ежелден бастап адамдар жер өлшеді, құрылысқа қанша материал кететінін есептеді, бір нүктеден екінші нүктеге дейінгі қашықтықты есептеді осылай геометрия пайда болды. 

Б.з.б VII ғ. Ежелгі Грецияда философиялық мектептер құрылып, мұнда практикадан теориялық геометрияға ауысты. Олар дәлелдеуді қажет етпейтін аксиомаларды ойлап тапты.

Фалес Милетский үшбұрыш оның қабырғасы және іргелес жатқан бұрыштары арқылы анықталады дегенге сүйеніп, кез-келген заттың көлеңкесі арқылы оның биіктігін табуды ұсынды.

Б.з.б. VI-V ғ.  Пифагор мектебі дұрыс көпжақтарды олардың жақтарының санына байланысты атады: тетра – «төрт», гекса – «алты», окта – «сегіз», додека – «он екі», икоса – «жиырма».

Александрия мектебінің әйгілі математигі Евклид өте адал, момын және  қарапайым адам болған. Оған көкіректік пен өзімшілдік жат қылық еді. Ол туралы мынадай аңыз бар: Птоломей патша Евклидтен: «Геометрияны үйрену үшін Евклид бастамаларынан басқа оңай әрі қысқа жол жоқ па?» – деп сұрайды. Сонда Евклид: «Геометрияда патшаның жолы жоқ», - деп жауап береді.

Ертегіші: Екі бұрыш және биссектриса немесе жазыңқы бұрыштың пайда болуы туралы ертегі.

Бір күні жазықтықта екі бұрыш кездеседі. Үлкені 130°, ал кішісі 50°-та еді (1жыл=1°). Кездесті де қайсысының ең керекті, ең күшті екеніне таласа бастады. Кішкентайы мен күштімін себебі  жаспын десе, үлкені мен ең күштісімін себебі мен сенен үлкенмін және көп жасап, көп көргенмін дейді. Бұл таластан ештеңе шықпаған соң жекпе-жекке шығамыз деп шешеді. 

Жекпе-жек жайлы естіген биссектриса екі жауын да жеңіп Геометрияның басты бұрышы болуды көздейді.

Айтылған уақытта жекпе-жек басталады. Жекпе-жектің қызған шағында кенеттен биссектриса пайда болады. Биссектрисамен жекпе-жекке бірінші үлкен бұрыш, сонан соң кіші бұрыш шығады. Екеуінде де жеңіс биссектрисанікі болады. Биссектриса өзін Геометрияның патшасымын деп елестете бастаған кезде, екі бұрыш өз күштерін біріктіріп, биссектрисаны патшалықтан қуамыз деп шешеді. 

Биссектриса екі бұрыштың орнына жазыңқы бұрыштың пайда болып, өзін жеңгенін байқамай қалды. Биссектриса олардан кешірім сұрады. Сонан бері биссектриса патшаның қызметшісі қана болып қала береді.

Геометриоландия мемлекетінің екіге бөлінуі жайлы ертегі

Ерте, ерете, ертеде Геометриоландия мемлекетін ағайынды Куб және Квадрат басқарды. Патшалар мемлекетті бірге отырып бейбітшілікпен басқарды. Патшалар арасында ұрыс болмайынша олар тұрғындарды бірдей көретін еді. Барлығы мына жағдайдан басталды: ағайындылардың қарындасы – Пирамиданы барлығы жақсы көрді және оның айтқанын екі етпейтін еді. Мемлекет тұрғындары әр түрлі, себебі, бірінің үйі - жазықтық, ал бірінің үйі – кеңістік, сондықтан мемлекетте ең бастысы кім екенін білу үшін, ағасы Кубқа барып, тұрғындар арасындағы теңсіздікті айтты.

Ағайындылар мемлекетте екеуінің арасындағы басты керектісі кім екеніне таласа бастады. «Мен кеңістікте тұрамын, сондықтан сенен гөрі мен керекпін!» - дейді Куб. «Ал менсіз басқа денелер басқа денелер өмір сүре алмайды!» - деді Квадрат. Егер Пирамида келіп екеуінің екі мемлекетке бөлінулері жайлы ұсыныс айтпаса, талас ұзаққа созылар еді. Содан бері Планиметрия және Стереометрия мемлекеттері өмір сүріп келе жатыр.

III бөлім.
Мұғалім: Біз есіктің алдында тұрмыз, бірақ геометрияның терминдерін білмесек есіктен кіре алмаймыз.

Төрт топтан да математикалық диктант алынады. Егер барлығы дұрыс болса 5 ұпайдан, 1-2 қатеге – 4 ұпай, 3-5 қатеге – 3 ұпай, қалғандары дұрыс болса 2 ұпай беріледі.

Тапсырма (диктант):

Биссектриса, медиана, вертикаль бұрыштар, тетраэдр, перпендикуляр, параллель, цилиндр, рационал,  пропорция.

IV бөлім.

Мұғалім: Міне, біз қалаға кірдік. Мынау не деген шу! Е, бұл жерде аукцион өтіп жатыр екен ғой. Балалар, осы аукционнан патшайымға алып баратын сыйлық алайық. Ол үшін әр топқа бір сұрақтан қойылады дәл жауап берген топ 5 ұпай еншілейді. Ал егер топ мүшелері қойылған сұраққа жауап бере алмаса, онда келесі топ жауап беріп қосымша ұпай жинайды.

Тапсырма:

№1: Үшбұрыштың биссектрисасы.

№2: Екі егіз ағайындылар – вертикаль бұрыштар.

№3: Үшбұрыштар теңдігінің белгілері.

№4: Перпендикуляр және параллель түзулер.

V бөлім.

Мұғалім: Міне біз патшайым сарайының алдында тұрмыз. Сарайға кіру үшін соңғы үш шартты орындауымыз керек:

1)  патшайымның атын ойлап табу;

2)  мемлекет тұрғындары жайлы толық білу;

3)  ұлы математиктердің математикаға сіңген еңбектерін айту.

Патшайымның атын ойлап табу үшін бірнеше минут уақыт беріледі. Дұрыс жауап үшін 5 ұпай.

Қорытынды.
Әділқазылар сабақты  қорытындылайды. Үздік топ және саяхаттың әр бөліміне белсене қатысқан оқушылар марапатталады.

Мұндай саяхат сабақтары оқушылардың ой-қиялының дамуына, айтылып жатқан сөздерді көз алдына елестете алуға (яғни ойша саяхаттау арқылы) зор ықпал етеді. Сонымен қатар оқушылардың шығармашылық қабілеттерін шыңдай түседі. Өз ойын көпшілік алдында айтуға бейімдейді. 

Қорытынды жасай отырып, дәстүрден тыс сабақтардың элементтерін әр сабақта қолданудың тиімді жақтарын көрсетуге болады:

· оқушының тұлғасын дамыту;

· пәнге қызығушылығын арттыру;

· ауызша және жазбаша тілін дамыту;

· тез әрі тереңінен ойлау қабілетін дамыту;

· жолдастық қарым-қатынасқа тәрбиелеу;

· ұйымшылдыққа және ұйымдастыра алуға тәрбиелеу;

· өз ойын ашық айта білу;
